Legebiltzarreko Erregelamenduko 114.1 artikuluan ezarritakoa betez, agindu dut Nafarroako Parlamentuko Aldizkari Ofizialean argitara dadin Alberto Catalán Higueras jaunak egindako galderaren erantzuna, Foru Diputazioak emana, jakiteko ea Hezkuntza Departamentuak zer arrazoi izan zuen Ingelesez Ikasteko Programaren ezarpenari buruz 2015eko urrian egindako txostenaren datuak ezagutzera ez emateko. Galdera argitaratu zen 2016ko apirilaren 1eko 45. Nafarroako Parlamentuko Aldizkari Ofizialean.

ERANTZUNA

Unión del Pueblo Navarro (UPN) parlamentu-taldeak 9-16/PES-00132 informazio-eskaria aurkeztu du. Hona hemen Nafarroako Gobernuko Hezkuntza kontseilariaren informazioa:

Hezkuntza Departamentuak ez zuen inolaz ere publiko egin 2013ko otsaileko txostena Ingelesez Ikasteko Programaren ezarpena gutxiesteko, galderaren enuntziatuak dioen bezala; izan ere, jakitera eman zuen agerian jartzeko programa hori hedatu zela aurreikuspenik egin gabe, eta arrazoi objektiboak badaudela justifikatzen dutenak programa hori eta haren garapena aztertzeko, horren ondorioz hobekuntza-neurriak ezartze aldera.

Giza Baliabideen Zerbitzuak kontseilari honi 2015eko urrian helarazi zitzaion txostenean jasotako datuen gaurkotze bat egin zuen, eta azaroan eman zen jakitera.

Azkenik, 2015eko abenduaren 18an, Unión del Pueblo Navarro parlamentu-taldeak idatziz eskatu zion txosten hori Hezkuntza Departamentuari, eta 2016ko urtarrilaren 15ean igorri zitzaion, epearen barruan. Ezin izan zitzaion lehenago bidali tartean Eguberrietako egun baliogabeak suertatu zirelako.

Horrenbestez, kontseilari honek ez du aurkitze ezkutaketan ibiltzearen aztarnarik datuak gaurkotzen dituen 2015eko urriko txostenari dagokionez, eta sentitzen du gauza bera ezin esatea 2013ko otsaileko txostenari buruz, zeren eta ezkutuan eduki baitzen joan den urtean gobernu-aldaketa gertatu zen arte, eta haren berri ez baikenuen izan 2015eko irailera arte.

